
PROCESVERBAL 

nga seanca e 29-të e Këshillit të Agjencisë së Shërbimeve 

Mediatike Audio dhe Audiovizuele 

e mbajtur me datë 25.08.2026 

 

Anëtarët e Këshillit të Agjencisë të pranishëm nëpërmjet lidhjes video-

konferencë: mr. Sasho Stefanovski, mr. Zirjeta Jajaga, Afrona Vërzivolli, Cvetanka Minovska, 

Petar Xhurovski, Viktor Pavllovski, mr.Gordana Majnova. 

Anëtarët në mungesë të Këshillit të Agjencisë: / 

Në seancë nëpërmjet lidhjes video-konferencë ishte i pranishëm dhe dr. Zoran 

Trajçevski, drejtori i Agjencisë së Shërbimeve Mediatike Audio dhe Audiovizuele. 

Të punësuar nga shërbimi profesional të pranishëm nëpërmjet lidhjes video-

konferencë: mr. Dragica Ljubevska, dr. Ivana Stojanovska, Magdalena Davidovska-Dovleva, 

Ruzhica Boshnjakoska-Jotevska, Sergej Todorovski. 

Të pranishmit e tjerë: / 

Kryetari i Këshillit, mr. Sasho Stefanovski, hapi seancën e 29-të të Këshillit. Seanca 

filloi në ora 14:00 dhe u mbajt nëpërmjet lidhjes video-konferencë. 

 

Këshilli i Agjencisë njëzëri, me 7 vota "pro", miratoi si vijon: 

 

RENDIN E DITËS 

1. Miratimi i Propozim-procesverbalit nga vazhdimi i seancës së 23-të, e mbajtur me datë 

18.08.2026. 

2. Miratimi i Propozim-procesverbalit nga seanca e 28-të e Këshillit të Agjencisë për 

Shërbime Mediatike Audio dhe Audiovizuele, e mbajtur me datë 18.08.2026. 

3. Propozim-vendim për ndryshimin e strukturës pronësore të ShTR Radio Antena 5 

Petrov, Janevski dhe Gushev ShPK Shkup. 

4. Propozim për shqiptimin e masës paralajmërim publik të Kapital media group ShPK 

eksport-import, botues i medias së shkruar "Kapital", për shkelje të nenit 14, paragrafi (1) të 

Ligjit për media. 

5. Propozim për dhënien e miratimit për ndryshimin e Planit Vjetor për furnizime publike 

për vitin 2026 të Agjencisë për Shërbime Mediatike Audio dhe Audiovizuele (Tekst i pastruar) 

nr. 05-2743/1 të datës 13.07.2026. 

6. Të ndryshme. 

Pika 1 

 Këshilli shqyrtoi dhe njëzëri miratoi procesverbalin e propozuar nga vazhdimi i seancës 

së 23-të. e Këshillit të Agjencisë për Shërbime Mediatike Audio dhe Audiovizuele, e mbajtur 

me datë 18.08.2026, me tekstin e propozuar. 

 

Pika 2 

Këshilli shqyrtoi dhe njëzëri miratoi procesverbalin e propozuar nga seanca e 28-të e 

Këshillit të Agjencisë për Shërbime Mediatike Audio dhe Audiovizuaee, e mbajtur me datë 

18.08.2026, me tekstin e propozuar. 

 

Pika 3 

Udhëheqësja e Sektorit për planifikim strategjik dhe të drejtat e autorit, mr. Magdalena 

Davidovska-Dovleva, shpjegoi Propozim-vendimin për ndryshimin e strukturës pronësore të 

ShTR Radio Antena 5 Petrov, Janevski dhe Gushev ShPK Shkup. Ajo shpjegoi se Agjencia 

ka marrë njoftim për ndryshimin e strukturës pronësore pas zbatimi të procedure 

trashëgimore, sipas së cilës trashëgimtar ligjor i pjesës së njërit prej pronarëve është personi 

fizik Jelena Jovanovska. Është konstatuar se Njoftimi për ndryshimin e strukturës pronësore 

nga ShTR Radio Antena 5 Petrov, Janevski dhe Gushev ShPK Shkup, i përmban të gjitha të 

dhënat dhe dokumentet e përcaktuara në Rregulloren për formën dhe përmbajtjen e njoftimit 

për ndryshimin e strukturës pronësore. Përveç kësaj, Agjencia ka kryer kontroll dhe në 

Regjistrin e pronarëve përfitues të Regjistrit Qendror, ku është konstatuar se Jelena 

Jovanovska nuk është e regjistruar si pronare përfituese e ndonjë personi juridik. Meqenëse 

me zbatimin e ndryshimit të strukturës pronësore të ShTR Radio Antena 5 Petrov, Janevski 

dhe Gushev ShPK Shkup nuk krijohet përqendrim i palejueshëm mediatik sipas kuptimit të 

LShMAAV-së, përkatësisht ky ndryshim nuk bie në kundërshtim me ndalesën e nenet 34, 35 

paragrafi (2) ose 38 nga Ligji i njëjtë, pas Njoftimit të paraqitur për ndryshimin e strukturës 

pronësore të ShTR RFM ShPKNjP Shkup PA1 nr. 02-216 të datës 31.07.2026, propozohet 

që Këshilli i Agjencisë të marrë vendim për miratimin e ndryshimit. 

Këshilli i Agjencisë njëzëri miratoi Vendim për ndryshimin e strukturës pronësore të 

ShTR Radio Antenna 5 Petrov, Janevski dhe Gushev ShPK Shkup.  

ShTR Radio Antena 5 Petrov, Janevski dhe Gushev ShPK Shkup duhet të zbatojë 

ndryshimin në strukturën e pronësisë në Regjistrin Qendror të RMV-së, në afat prej 90 ditësh 

nga dita e miratimit të Vendimit. Nëse ndryshimi nuk zbatohet brenda afatit të caktuar, Vendimi 

do të anulohet. 

Sektori për përkrahjen e punës së Drejtorit dhe Këshillit, Vendimin ta publikojë në 

faqen e internetit të Agjencisë. 

                                                        Pika 4 

 

Udhëheqësja e Sektorit për planifikim strategjik dhe të drejtat e autorit, mr. Magdalena 

Davidovska-Dovleva, shpjegoi se Shoqëria Tregtare me veprimtari botuese të gazetave, 

tregti, prodhim dhe shërbime Kapital Media Group ShPK eksport-import Shkup në numrin e 

botimit  "Kapital" nr. 1201 të datës 26 qershor 2026 nuk ka publikuar të dhënat mbi: adresën 

e selisë së botuesit të medias, adresën e shtypshkronjës dhe datën e botimit ose ribotimit, 

duke shkelur kështu nenin 14. paragrafi (1) të LShMAAV-së. Propozoi, në pajtim me 

Udhëzimin për përcaktimin e afatit për veprim sipas aktvendimeve të Agjencisë për 

ndërmarrjen e masës, urdhërohet që në afat prej 20 ditësh nga dita e pranimit të aktvendimit 

për ndërmarrjen e masës – paralajmërim të harmonizojë veprimtarinë e saj me nenin 14, 

paragrafi (1) të Ligjit për Media. 

Kryetari i Këshillit, mr. Sasho Stefanovski, pyeti se pas çfarë periudhe kohore nga 

shqiptimi i paralajmërimit kryhet mbikëqyrje kontrolli. 

Udhëheqësja Davidovska-Dovleva shpjegoi se Agjencia vepron në pajtim 

me Udhëzimin për përcaktimin e afatit për veprimin sipas aktvendimeve të Agjencisë për 

ndërmarrjen e masës. Ajo sqaroi se për shkeljen konkrete është përcaktuar afat prej 20 ditësh 

nga dita e pranimit të aktvendimit për ndërmarrjen e masës – paralajmërim, në të cilin subjekti 

duhet të harmonizojë veprimtarinë e saj në pajtim me Ligjin. 

Këshilli i Agjencisë shqyrtoi Raportin me shkrim mbi mbikëqyrjen e kryer të  

jashtëzakonshme administrative, nr. 03-2690/1 të datës 07.07.2026 dhe njëzëri konkludoi që 

Shoqërisë Tregtare me veprimtari botues të gazetave, tregti, prodhim dhe shërbime Kapital 

Media Group ShPK eksport-import Shkup t'i shqiptoi masë paralajmërim publik për shkelje të 

nenit 14, paragrafi (1) të Ligjit për Media. 

Sektori për çështje juridike dhe furnizime publike të përgatisë  Aktvendim për shqiptimin 

e masës paralajmërim publik për subjektin në fjalë të mbikëqyrjes. 

Sektori për çështje programore, pas skadimit të afatit të përcaktuar në Aktvendimin për 

paralajmërim publik të kryejë mbikëqyrje kontrolli, me qëllim që të përcaktojë nëse subjekti i 

mbikëqyrjes ka vepruar sipas masës së shqiptuar (plotësisht, pjesërisht apo nuk ka vepruar). 

Sektori për përkrahjen e punës së Drejtori dhe Këshillit, Aktvendimin ta publikojë në 

faqen e internetit të Agjencisë. 

 

 

Pika 5 

Drejtori i Agjencisë, dr. Zoran Trajçevski, shpjegoi propozimin për dhënien e miratimit 

për ndryshimin e Planit Vjetor për furnizime publike për vitin 2026 të Agjencisë për Shërbime 

Mediatike Audio dhe Audiovizuele (Tekst i pastruar) nr.05-2743/1 të datës 13.07.2026. 

Propozohet që procedura e furnizimit publik për lëndën mallrat: "Mobilje" me vlerë të 

parashikuar prej 423 000,00 pa TVSH të fshihet nga Plani Vjetor për furnizime publike për vitin 

2026 i AShMA-së sepse nuk ekziston nevojë reale për furnizimin e mallrave në fjalë, duke 

mundësuar kështu që burimet financiare të cekura të përmbushin nevojat e tjera të Agjencisë. 

Këshilli i Agjencisë njëzëri dha miratim Drejtorit të Agjencisë për ndryshimin e Planit 

Vjetor për furnizime publike për vitin 2026, nr.05-2743/1 të datës 13.07.2026, me tekstin e 

propozuar. 

Duke ndryshuar/fshirë procedurën e lartpërmendur të furnizimit publik, do të kryhet 

harmonizim në mënyrë sekuenciale të furnizimeve të përfshira në Planin Vjetor për furnizime 

publike në vitin 2026. 

Sektori për çëstje juridike dhe furnizime publike të përgatisë tekst të pastruar(rishikuar) 

të  Planit Vjetor për furnizime publike të Agjencisë. 

 

Pika 6 

Nuk kishte diskutim nën Të ndryshme. 

 

 

 

                 Agjencia e Shërbimeve Mediatike 
                                       Audio dhe Audiovizuele 
                                                      Kryetari i Këshillit, 
                                                                              mr. Sasho Stefanovski d.v. 
Përktheu:Antoneta Shabani 

 
      
         


